
§ 37 naapertorlugu apeqqummut nr. 090-2020-mut akissuteqaat

Naalakkersuisut apeqqutit qujassutigaat. Apeqquitit ataani issuarneqarput akineqarlutillu.

Naalakkersuisunut apeqqutit:

1. Eqqorpa kigutit narlorsarneqartarnerannik negeroorutaasartoq
sinerissamilu atorneqartoq 2018-ip naajartornerani
atorunnaarsinneqarsimasoq?

2016-ip tungaanut nunap immikkoortuini arlaganngitsuni kigutit narlorsarnegartarnerannik
negeroorut sinerissami kigutit nakorsaannik ingerlanneqarsimavoq, tassani Nuummi
kigutit nakorsaannik immikkut ilisimasalimmik siunnersuisoqarluni. Nuna tamakkerlugu
kigutit narlorsarneqgartarnerannik negerooruteqarnikuunngilag. Kigutit narlorsarneqartar-
nerat kigutit nakorsaannit ingerlanneqartarnikuuvoq, kigutit nakorsaannik immikkut ilisi-
masalinniunngitsoq, tamanna kigutit mannguisa aamma tamuasinnaassutsip ajoquser-
nissaannut aarlerinaammik annertusaasinnaavoq. Ajoqusernerit taamaattut nakorsiamut
ilungersunarluinnarsinnaapput ajornerpaappallu, kigutit annaanerinik kiisalu tamua-
sinnaassutsip ajorseriarneranik kingunegarsinnaalluni. llanngullugu takuuk § 37-mut
070/2020-mut akissut.

Taamaassimappat; Tamatumunnga suna patsisaava?
Apeqqut 1-imut akissut takuuk.

a. Atorunnaarsinneqarnissaanut Naalakkersuisut ulloq suna
aalajangiippat?

Apeqqut 1-imut akissut takuuk.

2. Immikkut ilinniarsimasumik kigutit nakorsaannik kigutinik narlorsaanermik
suliagarsinnaasumut atorfik 2017-imiilli suli inuttassarsiuunneqarsiman-
ngitsoq eqqorpa, naak aningaasassadqartinneqgaraluartoq?

Aap, eqqorpoq kigutit nakorsaannik kigutinik narlorsaasinnaanermik immikkut ilinniarsi-
masumik ortodontimik aalajangersimasumik atorfinitsitsinissamut inuttassarsiuussisoqar-
simanngitsoq.

a. Taamaassimappat; Tamatumunnga suna patsisaava?
2016-imi kigutit nakorsaannik immikkut ilisimasalinnut siunnersuisunut
isumagqatigiissuteqartogarpoq, ukiumut 5-6-eriarlutik Nuummukartartunik, taakku
pisariaqartitsineq matussuseqgasimavaat, isumagatigiissullu ullog manna tikillugu
ingerlatiinnarneqgarsimalluni.

b. Immikkut ilinniarsimasumik kigutit nakorsaannik kigutinik
nalorsaanermik suliagarsinnaasumik atorfeqartoqannginnerani
suliassanngortut immikkoortiternerat kimit
aalajangiiffigineqartarpa?

Kigutit nakorsaat pitsaaliuilluni kigutinik narlorsaanissamut nalilinissamut kiisalu
attuumassutegartumik suliniuteqarnissamut ilinniagagarput. Pisariaqartitsinermi kigutit
nakorsaat Kigutilerisuunermik imaluunniit kigutit nakorsaannik ortodonti-mi immikkut
ilisimasaqartumik suliatigut siunnersorneqarsinnaapput.

3. Kigutini, qanermi alleqqunilu nappaatinik allanik patsiseqartumik
pilattaalluni suliarineqartussatut innersuunneqgartut massakkut ikilisinne-
qgarnerat ilumoorpa, taamaasilluni kigutilerisut (tandlaeget) pilattaanermik
suliagarnerat annertusilluni?

Naamik, kigutit nakorsaat alleqqunik pilattaasartumut innersuussisarnerisa annertussu-
saat nikilinngillat, tassani innersuussinerit tamarmik alleqqunik pilattaasartunik Rigs-
hospitalemeersunik Nuummi suliarinegartarlutik.

Aap, kigutit nakorsaat pilattaalluni suliassat annikinnerusut suliarisarpaat.

a. Taamaassimappat; Pilattaalluni suliassat kigutilerisunut
(tandlagenut) suliassanngortinneqartut annertuut pissutigalugit
kigutilerisut (tandlzeget) taamatut suliagarnissaminnut
ilinniarteqqinneqarsimappat?

Kigutit nakorsaasa suliassarisaasa naatsorsuutiginegartut annertussusaat allanngortin-
neganngillat. Pilattaalluni suliassanik annikinnerusunik suliagarneq kigutit nakorsaasa
suliassaannut ilaareerpoq, Kigutilerisunngorniarfimmilu ilinniarnerup naammassereer-
nerani tamatumunnga ilinniartinneqarnikuupput. Kalaallit Nunaanni kigutit nakorsarpassui
Danmarkimit nunanillu allanit annikinnerusunik pilattaasarnermik misilittagaqgarluartarput,
annikinnerusumik pilattaasarneq sulinermi nalinginnaasuummat. Pilattagassat annertu-
nerusut imaluunniit ajornakusoornerusut innersuussutigineqartarput, soorlu qulaani alleg-
qunik pilattaasarneq pillugu nassuiarnegartut.

b. Kigutilerisut (tandlaeget) qassit atorfinni aalajangersimasuni
massakkut sinerissami sulippat, taakkunanngalu gassit kigutinik
narlorsaanermi pilattaanissamut ilinniaqqissimappat?

Maannakkorpiaq Nuup avataani kigutit nakorsaat 5-it aalajangersimasumik atorfegarput.
Kigutit nakorsaat tamarmik, aalajangersimasumik atorfillit aamma piffissami sivikitsumi
atorfegartut illogarfimmi sumi sulinertik apeqqutaatinnagu, pilattaanernik annikinne-
rusunik suliagarnissamut piginnaasaqarput, tamakku kigutit nakorsaasa ulluinnarni
sulineranni suliassaattut naatsorsuutigineqarput.




4. Meeqqat inuusuttullu sinerissamiittut kigutimik narlorsarneqarnissaannut
tamatumalu malitsigisaanik suliarineqarnissaminnut utaqqisut gassiup-
pat?

Kigutinik narlorsaasarneq Nuup avataani ingerlajuaannartumik negeroorutaananilu
negeroorutaanikuunngimmat, Nuup avataani meeqqganik inuusuttunillu kigutimik
narlorsarneqarnissaannut utaqgisoganngilaq.

5. Meeqqat inuusuttullu sinerissamiittut kigutimik narlorsanegarnissaannik
atorfissaqartitsisut kigutaarsinnissaq periarfissatuaraat?

Pitsaaliuilluni kigutinik narlorsaaneq Caries pillugu periusissiag 2019-2024-imut ilaavoq.
Pitsaaliuilluni kigutinik narlorsaasarnermi angajoqqaat akisussaanerat, kigutit nuinerat
aamma kigutit taarsernerat ukkatarineqarput.

Pitsaaliuilluni kigutinik narlorsaanerup nassatarikkajuttarpaa kigutit marluk tungaanut
peerneqarnerat, soorlu aamma kigutit narlorissarneqgartarnerini, taamaasilluni kigutit allat
inissaqalersillugit, taamaasiornikkullu kigutit equngannginnissaat pinaveersaartinnegar-
tarluni. Tamanna isumaqarpoq, pitsaaliuilluni kigutinik narlorissaanerup suliassartarigaa.

6. Kigutinik narlorsaasarnerup gitiusumik ingerlanneqalernissaanik Naalak-
kersuisut pilersaaruteqarpat?
a. Taamaanngippat; Tamanna sumik patsiseqarpa?

Kigutinik narlorissaasarneq qitiusumik ingerlannegalissagaluarpat, meeqqgat/inuusuttut
angajoqqaat/angajoqqaatut akisussaasut ilagalugit sapaatit akunneri 6-ikkaarlugit malit-
tarinniffigitikkiartorlutik Nuummukartassagaluarput. Tamanna isumagassaaq angalaner-
mut inissiinermullu aningaasartuutit annertoorujussuussasut. Soorlu nakorsianut taakku-
nunnga akunnittarfimmik nutaamik assigisaanilluunniit Nuummi pilersitsisoqartaria-
gassasoq. Naatsorsuutigineqanngilag nakorsianut kiisalu angajoqgaanut/angajoqgaatut
akisussaasunut taama aallakulatigineq attanneqgarsinnaassasoq.

Peqatigitillugu sinerissami kigutileriffinni sulisoganngilag, Nuummi misissortikkiartornerit
akornanni kigutini bgjlet ajoqutegalerpata isumaginissaannut ilinniarsimasunik. Kigutini
bgjlit ajoquteqaleraluarpata piffissami sivikitsumi iluarsineqanngitsunik, tamatuma nassa-
tarisinnaavaa kukkusumik kigutit ingerlanerat, kigutinut tamuasarnermullu ajoqutaasoq.

7. Kigutigissaasarnerup peqginnissaqarfiup aqutsisoqarfianiit peerneqarluni
Naalakkersuisoqarfiup ataanut immikkut inissinnissaanut Naalakkersuisut
pilersaaruteqarpat?

Nuna tamakkerlugu kigutileriffiit Peqqinnissagarfiup sinneranit peerneqarnissaq iluaqu-
tissagartutut isiginngilaat.

a. Taamaassimanngippat; Suna tamatumunnga patsisaava?
Nuna tamakkerlugu kigutileriffiit Peqginnissagarfimmit peerneqarusunngillat, ulluinnarnilu

Peqginnissagarfimmik, Nuummi sinerissamilu suleqateqarnertik iluarisorujussuuaat.
llanngullugu nalilernegarpoq Nuna tamakkerlugu Kigutilerifffiit Peqqginnissagarfimmut




ilaanngippata, atorfinitsitsinermut, akissarsialerinermut, naatsorsuinermut assigisaanullu
atatillugu allaffissornermut aningaasanik annertunerusunik pisariagartitsisoqassasoqg.

8. §37_070/2020, apeqqut 3-mut akissumminni Naalakkersuisut allapput
nalunaarut atuuttoq imminermini kigutit narlorsarneqgartarnissaannut
pisinnaatitaaffimmik imaqanngitsoq.

a. Namminersornerullutik Ogqartussat nalunaarutaat nr. 15, 13.
September 2006, §4, Imm. 4 naapertorlugu meeqqat suli
atualinngitsut atuartuusullu kigutimik narlorsarneqarnissaannut
pisinnaatitaaffeqanngippata taava paragrafit pineqartut sunik
pisinnaatitaaffinnik imaqgarpat?

Paragraffit makku iluanni negeroorutinik pisinnaatitsipput " 1) Nalinginnaasumik pitsaa-
liuineq, tassunga ilaalluni gaammarsaaneq. 2) Meeqqanut ataasiakkaanut piffissaliinerit
aalajangersimasut naapertorlugit kigutit, garngup alleqqullu ineriartorneranik qanorlu
peqqitsigineranik  misissuinerit. 3) Meeqqat ataasiakkaat pitsaaliorfigineqarneri,
taakkununngalu kiisalu angajoqqaanut gaammarsaaneq ilanngullugu. 4) Kigutini, ganermi
allequnilu  nappaatinik  katsorsaaneq’. = Nalunaarummi erseqgissarneganngilaq
negeroorutit sorlerpiaassasut, taamaattumik Peqqginnissaqarfiup nalilerpaa, Nuna
tamakkerlugu kigutileriffiit nalunaarut eqqortikkaa, aamma kigutinik narlorissaasarnermik
negerooruteganngikkaluartoq.

Kigutileriffimmi neqeroorutit tulliuttumi takuneqgarsinnaapput:
Nalinginnaasumik pitsaaliuineq

Caries pillugu periusissiag 2019-2024 aqqutigalugu 0-init 20-nut ukiulinnut tamanut
aaqqissuussamik neqeroorutiginegartarpoq. Tamanna tassaavoq kigutigissarnissamut
ilitsersuineq/ikkinik misissuineq, nerisat pillugit ilitsersuineq, fluorilimmik errortuineq,
lakkerineq, pitsaaliuinerlu tamaat . Atuarfinni ullut 14-ikkaarlugit fluorilimmik errortuineq.
Imigassat seernartut/sukkullit taakkulu kigutinut sunniutaat pitsaanngitsut pillugit 6.
klassinik ilinniartitsineq.

Meeraaqgap 8-t missaanni gaammateqarluni siullerpaamik aggersagaaneranit, anga-
jogqaat meeqgami kigutai pillugit akisussaaffegarnerannik ilisimatinneqassapput. llaatigut
siunnersuutaasarpoq sut-ip piffissaq eqqorlugu atorunnaarneqarnissaata pingaarute-
gassusaa, meeqqap kingusinnerusukkut kigutaasa inissisimanerlunneranik nassataqar-
sinnaammat (kigutit qulaaniittut anillaganerat aamma equngasumik kiisarneq) (kingusin-
nerpaamik pingasunik ukiogalernerani, iluarnerpaassaaq marlunnik ukiogarnerata
nalaani).

llanngullugu paasissutissiissutigineqartarpoq kigutit putoqartinnaveersaarnissaasa
pingaassusaa, taamaaliornikkut siusinaarluni immuttuutinik katatsinnginnissaq pinaveer-
saartinnegassammat, kingusissukkut kigutit inissisimanerlunneranik nassataqartarmat
(kigutit tattoqittut/ kigutit equngasut).

Kigutit, qarngup alleqqullu ineriartornerannik aamma peqqissutsimik misissuinerit
"Pisariaqartitsinermi kigusiarneq” Ass. meeqganut ataasiakkaanut aalajangersakkanik
piffissaliilluni ~ kigusiartitsineq, kigummut ataannartussamut inissaqgartitsiniarluni
immuttuutip peernissaanut ikiorsiisoqartariagarpat. Caries pillugu periusissiag malillugu

kigutit, garngup alleqqullu ineriartornerannik misissuineq negeroorutiginegartarpoq,
tamatuma saniatigut misissuinernut aaqqgissuussaasunut atatillugu ataasiakkaat
pisariaqartitsinerat nalilersorneqartarpoq, tamanna minnerpaamik ukiumut ataasiarluni
pisarpoq, 8-nik qaammateqarnerup nalaanit aallartittumik. Misissuinerni taakkunani
aamma pitsaaliuilluni kigutinik narlorissaaneq nalilersorneqgartarpoq, tamannalu aallaa-
vigalugu iliuuseqartogartarluni. Taamaasilluni ataasiakkaanik aggersaanerit amerlasuut
pisarput.

Ataasiakkaat pitsaaliorfigineqarneri

Ass. ikkitigut aseruuttoornissat imaluunniit caries ("kigutit putui”’) aallartisarnerinik
malittareqqiineq. Angajoggaat misissuinernut aaqgissuussanut peqataasassapput,
sapinngisamik 12-inik ukiogalernissaata tungaanut. Matumani nalilerneqassaaq
angerlarsimaffiup aamma meeqqap/inuusuttup tungaanit iliuuseqarneq pitsanngorsar-
niarlugu kigusiarnerit amerlisinnegassanersut.

Nappaatinik katsorsaaneq
Ass. caries-imik imaluunniit ikkikkut aseruuttoogganermik katsorsaaneq, kigutit taarser-
nissaannut nalilineq, ileqqupalaat il.il. kiisalu kigutini garnup iluani aseruuttoornerit.

Pitsaaliuilluni kigutinik narlorissaaneq
Nuna tamakkerlugu kigutileriffiit tungaannit taamaallaat pitsaaliuilluni kigutinik narloris-

saaneq negeroorutigineqartarpog.
Pitsaaliuilluni kigutinik narlorissaaneq kigutinik bgjleliinerunngilaqg.

Ass. kigutit equganissaat pinaveersaartinniarlugu pitsaaliuineruvoq, ilaatigut angajoqgaat
sivisuallaamik sut-itortitsinnginnissamik ilitsersuunnerisigut, kigutit putunaveersaartin-
nissaanik, taamaasillutik immuttuutit annaaneqajaarlutik (kigutit nutaat inissaminiin-
nissaannik najummisuusut), piffissaq eqqortoq erlippaat minnerit marluk peernerisigut,
taamaasilluni kigutit tamarmik inissaqalissammata. Kigutit iniminni inissisimaannar-
nissaannut najummisunik mikisunik ikkussineq kiisalu pitsaaliuilluni iliuuseqgarnerit allat.

Inussiarnersumik inuulluagqusillunga
Med venlig hilsen

Anna Wangenheim




